
           UAE draai terug na God

1. Lofprysing en aanbidding [5 min]
 

(Ps. 95, 96, 98, 100, 103, Jer. 10:6-7; Eseg 36:25-26; Heb.10:16-17)

Lees die onderstaande gedeeltes rustig en nadenkend deur

Psalm 95:1  Kom, laat ons jubel tot eer van die HERE, laat ons juig ter ere van die rots van ons heil! 2  Laat ons sy aangesig tegemoetgaan met lof, met lofsange Hom toejuig! 3  Want die HERE is 'n grote God, ja, 'n groot Koning bo al die gode. 4  In wie se hand die diepste plekke van die aarde is, en die toppe van die berge is syne. 5  Aan wie die see behoort wat Hy self gemaak het, en die droë land wat sy hande geformeer het. 6  Kom, laat ons aanbid en neerbuk; laat ons kniel voor die HERE wat ons gemaak het. 7  Want Hy is onse God, en ons is die volk van sy weide en die skape van sy hand. Ag, as julle vandag maar na sy stem wou luister! 8  Verhard julle hart nie soos by Mériba, soos op die dag van Massa in die woestyn nie; 9  waar julle vaders My versoek het, My beproef het, alhoewel hulle my werk gesien het. 10  Veertig jaar het Ek 'n afkeer gehad van hierdie geslag en gesê: Hulle is 'n volk met 'n dwalende hart, en hulle ken my weë nie; 11  sodat Ek in my toorn gesweer het: Waarlik, hulle sal in my rus nie ingaan nie! 
Jeremia 10: 6  Geeneen is soos U nie, o HERE! U is groot, en u Naam is groot in krag. 7  Wie sou U nie vrees nie, o Koning van die nasies? Want U kom dit toe; want onder al die wyse manne van die nasies en in hulle hele koninkryk is geeneen soos U nie. 
Esegiël 36:25 Dan sal Ek skoon water op julle giet, sodat julle rein kan word; van al jul onreinhede en van al jul drekgode sal Ek julle reinig. 26  En Ek sal julle 'n nuwe hart gee en 'n nuwe gees in jul binneste gee; en Ek sal die hart van klip uit julle vlees wegneem en julle 'n hart van vlees gee. 27  En Ek sal my Gees in jul binneste gee en sal maak dat julle in my insettinge wandel en my verordeninge onderhou en doen. 28  En julle sal woon in die land wat Ek aan jul vaders gegee het; en julle sal vir My 'n volk en Ek sal vir julle 'n God wees. 

Hebreërs 10:15 Ook die Heilige Gees betuig dit aan ons. Eers sê Hy: 16 “Dit is die verbond wat Ek met hulle na daardie dae sal sluit, sê die Here. Ek sal hulle my wette in die hart gee, in hulle verstand sal Ek dit skrywe.” 17 Dan sê Hy verder: “Aan hulle sondes en hulle oortredings sal Ek nooit meer dink nie.” 

Ons maak die Here se Naam groot
Ons juig tot u eer, Here! Ons kom in u teenwoordigheid met lofsange en 'n nuwe lied, want ons sien u Woord en u beloftes in vervulling gaan! U het belowe dat U iets nuuts gaan doen, en ons kan dit al sien kom. Ons erken dat U God is! Ons prys u Naam en ons dank U dat U reinigingswater oor ons uitgooi en ons 'n nuwe hart en 'n nuwe gees gee! Dit is U wat ons laat terugdraai, manne, vroue, kinders ... ! Ons dank U dat ons deel geword het van u Nuwe Verbond! 

Ons aanbid U omdat U God is! Ons aanbid U vir wie U is: Skeppergod en Voorsiener, wat steeds in beheer is van die heelal; wat altyd op u troon is, op u regterstoel, gereed om regspraak te lewer oor die nasies; God van ons verlossing deur Jesus Christus: die weg, die waarheid en die lewe - Jesus wat gekom het om vry te maak en te genees; Vader van genade, wat vir die onvrugbare vyeboom (vir my?) nog 'n genadekans gee; Verhoorder van gebed; God van die onmoontlike; Wonderbewerker van Wie ons self wonders en tekens belewe; Heilige Gees wat ons lei in die waarheid en ons oortuig van sonde. 

(Jer. 10:10; Ps. 9:8-9; Ps. 24:1-2; Ef. 1 :4-5; Joh. 14:6; Jes. 61 :1-3; Luk. 13:6; Mat. 19:26; Eks. 15:11) 

2. Wag op die Here [5 min] 
Psalm130:1 Uit die dieptes roep ek na U, Here, 2 luister tog na my, Here, hoor tog my hulpgeroep.  

3 As U ons sondes in aanmerking sou neem, Here, wie sou dan nog bestaan?  

4 Maar by U ís daar vergifnis: daarom word U steeds gedien. 

5 Ek stel my vertroue in die Here, ek vertrou op Hom, ek wag op die vervulling van Sy Woord. 

6 Ek wag op die Here meer as wat die wagte op die môre wag, wagte op die môre.  

7 Wag op die Here, Israel, want by die Here is daar troue liefde, by Hom is die verlossing seker. 

8 Hy alleen sal Israel verlos van al sy sondes. 

Nou word ek stil voor U, 0 God. Ek wil my volkome afsluit van alles om my. Ek wil met my My wese, ook my gedagtes, fokus en op U, ek wag op U, Vader, Here Jesus, Heilige Gees. Ek wil U in hierdie oomblikke van intens​persoonlike kommunikasie, beleef en hoor! Ek gaan nie praat nie, ek gaan net in U wees. Want ek het U lief, Here! 
3. Sondebelydenis / verootmoediging [5 min] 
(Jes. 59:1-2; Ps. 51: 12-13, 19; 1Joh. 1 :9) 

Jesaja 59:1 Kyk, die hand van die HERE is nie te kort om te help nie, en sy oor is nie te swaar om te hoor nie; 2  maar julle ongeregtighede het 'n skeidsmuur geword tussen julle en julle God, en julle sondes het sy aangesig vir julle verberg, sodat Hy nie hoor nie. 

Psalm 51: 12 Skep vir my 'n rein hart, o God, en gee opnuut in die binneste van my 'n vaste gees.13 Verwerp my nie van u aangesig nie en neem u Heilige Gees nie van my weg nie… 19. Die offer wat U wil hê, o God, is verootmoediging: U sal ’n hart vol ootmoed en berou nie gering ag nie, o God.

1 Johannes 1:9 Maar as ons ons sondes bely—Hy is getrou en regverdig, Hy vergewe ons ons sondes en reinig ons van alle ongeregtigheid. 

Ons kan nie in gebed tot U nader terwyl ons sonde skeiding bring tussen U en ons nie, 0 God! Omdraai na U toe, beteken wegdraai van die sonde af: dit is herlewing, en herlewing begin by my; daarom verootmoedig ek my voor U en bely my sonde deur dit by die naam te noem: of dit biddeloosheid is, of onvergewensgesindheid of liefdeloosheid of hoogmoed of 'n kritiese gees of ontrouheid of kleingeloof of afskeeptyd met U of ... watter ander sonde ook al. Saam met Dawid pleit ek: "Skep vir my 'n rein hart, 0 God, vernuwe my gees en maak my standvastig. Moet my tog nie van U af wegdryf en u Heilige Gees van myafwegneem nie!" 

Dankie, Here, dat U 'n hart vol ootmoed en berou nie gering ag nie. Dankie dat U getrou en regverdig is en die sonde wat ons nou bely het, vergewe en ons reinig van aile ongeregtigheid. 

4. Waak [5 min] 

Mat 26:41 Waak en bid, sodat julle nie in versoeking kom nie. Die gees is gewillig, maar die vlees is swak.” 

Kol 4:2 Volhard in die gebed! Wees daarby waaksaam en dankbaar

Efes 6:18 Doen dit alles biddend en smeek God by elke geleentheid deur die Gees. Wees waaksaam en bid gedurig vir al die gelowiges. 

Jes 62:6  o Jerusalem, Ek het wagte op jou mure uitgesit wat gedurigdeur die hele dag en die hele nag nie sal swyg nie. o Julle wat die HERE herinner aan sy beloftes--moenie rus nie 7  en laat Hom nie met rus nie, totdat Hy Jerusalem bevestig en maak tot 'n lof op aarde! 

Here Jesus, U self leer ons in u Woord om waaksaam te wees terwyl ons bid en ons wagpos op die mure inneem. Ons weet ons stryd is teen die bose geeste in die lug wat ons gebedswerk kragteloos wil maak. Ons trek die volle wapenrusting aan en bid, Heilige Gees, dat U ons bedag sal maak op die vyand se strategiee, sodat ons sal waak teen hol woorde en vlak, vae gebede of vormgebede. Bid asseblief self deur ons, Gees van God, wanneer ons nou u aangesig soek vir ons Suid Afrikaners en die res van UAE
5.1 Huwelike [5min] 

(Gen. 1 :27; Mat. 8:24-25; Mal. 2:16; Heb.13:4) 

Heb 13:4 Die huwelik moet deur almal eerbaar gehou word. Wees in die huwelikslewe getrou aan mekaar, want ontugtiges en egbrekers sal onder die oordeel van God kom. 
Mal 2:15 Die Here het man en vrou een gemaak, een in liggaam en gees. En waarom een? Omdat Hy wil hê dat daar ’n nageslag moet wees, wat Hom eer. Beheers julle, moenie ontrou wees aan die vrou met wie jy van jou jeug af getroud is nie. 16 Die Here die God van Israel sê Hy haat egskeiding. Egskeiding is niks anders as geweld nie, sê die Here die Almagtige. Beheers julle, moenie ontrou wees nie. 

Skeppergod, saam met Suid-Afrika en die UAE wat terugdraai na U toe, vra ons dat: 

• U skeppingsplan vir elke huwelikspaar, as (één) mens na u beeld geskape, nuut in elke huwelik sigbaar sal word; 

• elke man die geestelike verantwoordelikheid vir sy gesin sal opneem en sy rol as priester, koning en profeet sal begryp en uitleef; 

· elke vrou aan haar man onderdanig sal wees soos wat sy aan U onderdanig is; 

· hulle sal begryp dat elkeen afsonderlik in U skeppingsdoel 'n unieke plek en rol het, in u kunstenaarshand 'n meesterstuk is; 

• U steeds die rots sal wees waarop elke gesinshuis gebou is om storms te weerstaan; 

• U vir ewig geëer sal word deur die nageslag wat uit ons voortkom of voortgekom het; 

• U die heler van elke gebroke huwelik sal wees. 

5.2 Gesinne [5 min] 

(Deut. 6:5-9; Sag. 2;5 Fil. 1 :9) 

Deut 6:4  Hoor, Israel, die HERE onse God is 'n enige HERE. 5  Daarom moet jy die HERE jou God liefhê met jou hele hart en met jou hele siel en met al jou krag. 6  En hierdie woorde wat ek jou vandag beveel, moet in jou hart wees; 7 en jy moet dit jou kinders inskerp en daaroor spreek as jy in jou huis sit en as jy op pad is en as jy gaan lê en as jy opstaan. 8 Ook moet jy dit as 'n teken bind op jou hand, en dit moet as 'n voorhoofsband tussen jou oë wees. 9  En jy moet dit op die deurposte van jou huis en op jou poorte skrwywe. 

Fil 1:9 Ook bid ek dat julle liefde al hoe meer sal toeneem in begrip en fyn aanvoeling, 

Sag 2:5 Die Here sê: Ek sal ’n muur van vuur rondom die stad wees, my magtige teenwoordigheid sal binne-in hom wees.” 

Ons bely, Vader, dat ons toegelaat het dat ons gesinslewe deur die vyand verwoes word, omdat tydelike belange vir ons belangriker geword het. Vergewe ons as ons u opdrag om u voorskrifte oral en altyd by ons kinders in te skerp, verwaarloos het. Here, laat ons liefde asseblief toeneem in begrip en fyn aanvoeling, sodat ons die dinge kan onderskei waarop dit in ons gesinslewe aankom volgens U skeppingsdoel. Ons wil ons roeping as boustene in u liggaam, die kerk, uitleef. Sal U asseblief self die muur van vuur om ons gesinne wees! 

5.3 Jeug en ons kinders [5 min] 

(Jes. 44:3b; Jes. 59:21; Joel 2:28; Mat. 18:1-14; Ps.128) 

Jes 44:3 Want Ek sal water giet op die dorsland en strome op die droë grond; Ek sal my Gees op jou kinders giet en my seën op jou nakomelinge. 

Jes 59:21  Wat My aangaan, dit is my verbond met hulle, sê die HERE: My Gees wat op jou is, en my woorde wat Ek in jou mond gelê het, sal uit jou mond nie wyk nie, en ook nie uit die mond van jou kinders en uit die mond van jou kinders se kinders nie, sê die HERE, van nou af tot in ewigheid. 

Joël 2:28  En daarna sal Ek my Gees uitgiet op alle vlees, en julle seuns en julle dogters sal profeteer, julle ou mense drome droom, julle jongelinge gesigte sien. 

Mat 18:1  In daardie uur het die dissipels na Jesus gekom en gesê: Wie is tog die grootste in die koninkryk van die hemele? 2  Toe roep Jesus 'n kindjie na Hom en laat hom in hulle midde staan 3 en Hy sê: Voorwaar Ek sê vir julle, as julle nie verander en soos die kindertjies word nie, sal julle nooit in die koninkryk van die hemele ingaan nie! 4 Elkeen dan wat homself verneder soos hierdie kindjie, hy is die grootste in die koninkryk van die hemele. 5 En elkeen wat een van sulke kindertjies in my Naam ontvang, ontvang My; 6 maar elkeen wat een van hierdie kleintjies wat in My glo, laat struikel, dit is vir hom beter dat 'n meulsteen aan sy nek gehang word en hy wegsink in die diepte van die see. 7 Weë die wêreld weens die struikelblokke! Want dit is noodsaaklik dat daar struikelblokke kom, maar wee die mens deur wie die struikelblok kom. 8 En as jou hand of jou voet jou laat struikel, kap dit af en gooi dit weg van jou af; dit is vir jou beter om in die lewe in te gaan, kreupel of vermink, as om twee hande of voete te hê en in die ewige vuur gewerp te word. 9 En as jou oog jou laat struikel, ruk dit uit en werp dit weg van jou af. Dit is vir jou beter om met een oog in die lewe in te gaan, as om twee oë te hê en in die helse vuur gewerp te word. 10  Pas op dat julle nie een van hierdie kleintjies verag nie; want Ek sê vir julle dat hulle engele in die hemele altyd die aangesig sien van my Vader wat in die hemele is. 11 Want die Seun van die mens het gekom om te red wat verlore is. 12 Wat dink julle? As iemand honderd skape het en een van hulle verdwaal, sal hy nie die nege en negentig laat staan en op die berge die verdwaalde een gaan soek nie? 13 En as hy hom kry, voorwaar Ek sê vir julle dat hy blyer is oor hom as oor die nege en negentig wat nie verdwaal het nie. 14  So is dit nie die wil van julle Vader wat in die hemele is, dat een van hierdie kleintjies verlore gaan nie.

Here Jesus, ons loof U dat ons Ú ontvang het, toe ons ons kinders in U Naam ontvang het! Ons loof U dat hulle die seën is waarmee U "die man wat die Here dien" seën! Ons loof U vir die spesiale seën en roeping wat U vir kinders het. Ons loof U vir die nuwe golf van gelowige jongmense en kinders wat saam met Suid-Afrika en in die UAE draai na God toe! 

Seën hulle as boodskapdraers wat hulle eie generasie inbring vir die Koninkryk. Laat U engele en ons gebede 'n laer om hulle vorm om hulle te beskerm teen die Bose. 

6.1 Die regering [5 min] 

(Dan. 2:21; Jer.10:7; Rom. 8:28; 2Tim. 2:15; KoI.1:15-20; 1 Tim. 2:5; Jes.14:26) 

Here, ons God, ons bid vir die regering van die land waarin ons expats is en ons proklameer dat U wat konings afsit en konings aanstel, soewerein vanuit die hemeI regeer en ten volle in beheer van die UAE is. Ons weet dat U 'n plan en doel vir die UAE het! Ons bid dat U Koninkryk, soos in die hemel, in hierdie land gevestig sal word en dat volke sal begryp dat Jesus die enigste Middelaar tussen God en die mense is. Ons pleit, Gees van God, dat U wat harte verander en wat lewend maak, die hart van hierdie ganse UAE na U sal draai sodat U die land kan laat herstel. 

Vader, ons kom staan in die bres vir die UAE, namens: al die Suid Afrikaners wat U nie ken en dien nie, asook  Britte, Amerikaners, Arabiere, Europeërs, Indieërs, Pakistaniërs, Phillippyne, Sjinese, Koreane, Shrilankane, omdat U nie onderskeid maak nie, maar uit enige volk die mense aanneem wat U vereer en doen watreg is. (Hand. 10:34-35) Ons bid in die Naam van Jesus
– Geseënd is die land wie se God die Here is! (Ps.33:12). 

– Laat U Koninkryk kom, vestig U geregtigheid en reg (Luk.11:2; Jes.9:7). 
– Die land en sy mense is in God se beplanning (Deut.32:8; Hand.17:26). 
– U, Here Jesus, is die hoogste gesag in die volkere (2Kron.20:6; Job 12:23). 
– Ons bid dat in die UAE God se reddingskrag bekendgemaak sal word (Ps.67:2). 
– Dat God die sluier van sonde en onkunde oor die UAE sal verwyder (Jes.25:7). 
– Dat God se Naam nie belaster sal word in nie (Eseg.20:9). 
– Dat God sy heerlikheid in die UAE sal openbaar (Eseg.39:21). 
– Ons bid die guns van die Here vir die UAE af (Sag.8:22).
7. Die Kerk [5 min] 

(Ef.I:23: Ef. 4:15; 2 Kor. 2:14-17; 2 Kor. 5:18-19; 1 Tim. 3:15b; 2 Kor. 6:6-7) 

Here Jesus, ons bid vir die kerk, u liggaam, in die UAE. Ons bid, Here, dat elke gemeente draer en beskermer van die waarheid, sal bly. Ons bid dat geloof oor ongeloof en dwaling sat triomfeer sodat die skare in u triomftog in die UAE soos 'n golf oor die hierdie droeë en dorre land sal spoel. Ons soek u wil, Here; dit is ons wapen vir aanval en verdediging. Here Jesus, ons, U bruidskerk, wil heilig en onberispelik op u wederkoms wag! 

In besonder kom bring ons vandag ons gemeente se behoeftes vir 2010 voor U en ons pleit om U leiding, wil, en seën vir ons gemeente:

· Ons bid vir die duidelike bekendmaking van U wil en leiding vir ons gemeente vir 2010 en dat ons dit sal verstaan en gehoorsaam. Ons vra dit ooreenkomstig U belofte in Jer 33:3  Roep My aan, en Ek sal jou antwoord en jou bekend maak groot en ondeurgrondelike dinge wat jy nie weet nie.
· Ons bring ons gemeente se verskillende bedieningsgeleenthede en projekte voor U. 

· Ons eredienste op Vrydae en Sondae

· Ons jeugbediening en jeugkamp 18-20 Februarie 2010
· Ons biduurgeleenthede (24 uur Gebedswag, Woensdagaande en Donderae se jeug gebed gebed, H.O.P.E. Mannegebedsoggend) 

· Ons omgeegroepe

· Ons Bybelstudiegroepe waar hulle vergader
· Ons gemeente leiers(kerkraad, selleliers, jeugleiers en ouers)
· Ons 40 Dae van Liefde met die afskop hierdie naweek 15 Januarie 2010
· Ons gemeente se 4-jarige bestaansviering op 12 Februarie 2010 met ‘n Danksegging, lof en aanbiddingsdiens saam met Louis Brittz en sy musiekspan.
· E-Bybelskool met Prof Jan vander Watt op 20 of 27 Februarie 2010
· Johan Snyman van Free to Serve se besoek en prediking op 5 en 7 Maart 2010
· L.I.G.-Huis Gebedsoggend op 6 Maart 2010 met die fokus rondom verootmoediging, herlewing en God se wil vir ons lewe.

· Die Vroue Wegbreek Naweek met Wanda (de Kock) Bam en haar span 18-20 Maart 2010

· Ons gemeente se groot saamkoms met op Goeie Vrydag 2 April en Opstandingsoggend 4 April 2010 (paasfeesoggend saam met Christ Church)

· 40 Dae van Joy of Prayer wat begin met Alvin van der Griend se Gebedseminaar op 16 en 17 April 2010 en die eerste dag van die 40 dae op 18 April 2010
· Ons gemeente se tweede Immergroen Ouerskapnaweek 22 en 23 April 2010 
· Pinskster Vrydag 21 Mei met Pnkster Sondag op 23 mei en die Global day of Prayer wat daarmee saamgaan.

· Ons bid dat U die beplanning, voorbereiding en implimentering daarvan sal lei en stuur en tot U eer. Ons bid dat U elke projek en elke geleentheid so sal gebruik 
· dat ons gemeente daardeur toegerus sal word 
· dat ons daardeur nader na U toe sal kom 
· dat ons na mekaar en ander ander sal uitreik, hulle bereik en nader na U toe sal bring.  
· dat ons ‘n verkil sal meebring vir U Koninkryk in die UAE
U is groot, Here! 

Aan U kom al die lof toe! Netsoos u Naam, 0 God, 

so strek u lof oor die hele aarde. Aan U behoort die koninkryk en die krag en die heerlikheid totin ewigheid.  AMEN. 

